
Arai kolong Ageya ka ng’itung’a ng’ipaalon. Pe 

amarani Ageya elosi ng’irwa ng’ulu.

Alomito Ageya ka ng’itung’a wapei. Aminin, nabo 

emujete akimuj kaapei.

Atumit Ageya lokojokon. Ayakar ng’esi ng’ikiling’a 

nakwaan keng.

Aturono Ageya, ayakar ng’ikiling’a. Ayeni ng’esi 

akipung’ar ka akikomakin atipei.

Ekisidi, abu eron toting akwap daang. Abu akimuj 

tong’opik Ageya.

Kikar ng’itung’a ka Ageya kaapei tarata daang 

lumitir. Tarata etuakete maketei.

Apei kolong’it abu akoro tanyam Ageya noi. 

Kitililim akoro akwaan keng noi tosub kori adol 

atoanere.

Abu ng’esi toloma kai a itwan kigologol wadaang 

esaki akimuj. Amam ng’itung’a anawi esaa ng’olo.

Nakaneni torukau ng’esi ng’amorumoru idaitae. 

Aya ng’amorumoru ng’una tooma lobur.

Kimuj ng’esi kimwon. Apotu ng’itung’a toriamut 

ng’esi imuji ng’amorumoru.

Abu ekile tong’o noi dio akopun ng’akipi nakalilimok 

tobukok Ageya. Tolilimer akwaan keng lokojokon.

Tanyam ng’esi akatorot tamaraniyar toloma 

namoni. Ering’a Ageya emarini tani tokona jik!

